
Efni: Frumvarp til laga um breytingu á lögum nr. 79/1997 um veiðar í 
íiskveiðilandhelgi íslands

Vísað er í bréf frá sjávarútvegsnefnd Alþingis, dags. 17. nóvember sl., þar sem óskað 
er eftir umsögn Umhverfisstofnunar um frumvarp til lag um breytingu á lögum nr. 79/1997 
um veiðar i fiskveiðilandhelgi íslands, þskj. 239-236. mál.

Umhverfisstofnun gerir ekki athugasemd við 1. gr. frumvarpsins.
Umhverfisstofnun tekur undir tillögu að breytingum á 1. mgr. 9. gr. framangreindra 

laga sem grundvallast á því markmiði sem kemur fram í greinargerð við 2. gr. frumvarpsins. 
Þar er lagt til að breytingar verði gerðar á heimild ráðherra þannig að vemdun hafsbotnsins fái 
meira vægi og rúmist betur innan þeirra lagaheimilda sem fyrir eru. Það muni endurspegla 
skýrar markmið og inntak friðunar viðkvæmra hafsvæða. Lagt er til að við 1. málsl. 9. gr. 
bætist: og varðveislu viðkvæmra hafsvæða. Umhverfisstofnun telur að lagaákvæðið verði 
skýrara ef bætt er við framkomna tillögu þannig að 1. málsl. verði í heild sinni Ráðherra 
skal gera nauðsynlegar ráðstafanir til þess að sporna við því að stundaðar séu veiðar sem 
skaðlegar geta talist með tilliti til hagkvæmrar nýtingar nytjastofna og varðveislu viðkvæmra 
hafsvæðaþ.m.t. hafsbotnsins. Umhverfisstofnun telur að með slíkum vemdaraðgerðum 
aukist líkur á hagkvæmri og sjálfbærri nýtingu nytjastofna sjávar. Umhverfisstofnun tekur 
einnig undir b. lið 2. gr. frumvarpsins.

